ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1731-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության կառավարության 2017 թվականի դեկտեմբերի 28-ի N 1731-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է հանձնման ենթակա գույքի գտնվելու վայրի ճշտմամբ, ինչպես նաև ՀՀ Տավուշի մարզի ՀՀ Տավուշի մարզ, քաղ. Նոյեմբերյան, Գագարինի 25 հասցեում սպանդանոցի կառուցման անհրաժեշտության բացակայությամբ:
Մասնավորապես.
1.Ներկայումս գործող Որոշման մեջ «ԱՐՄԱՎԻՐ ՍՊԱՆԴԱՆՈՑ» ՍՊԸ-ին հանձնման ենթակա անշարժ գույքի գտնվելու վայրը ճիշտ չի նշված, քանի որ եղել է տարածաշրջանի անվանափոխութուն:
2. «ՆԱՏՈՒՐ ՄԻԹ» ՍՊԸ-ին անշարժ գույքի հանձնման անհրաժեշտություն չկա, հետևյալ հիմնավորմամբ

Նոյեմբերյան քաղաքի մի խումբ բնակիչներ, մասնավորապես՝ Կոմիտասի փող. հ.10, 16, 18, 22, 27, 30, 35 և Ռուսթավելու փող. հ. 15, 18, տների բնակիչները, դիմել են ՀՀ վարչապետին և մի շարք պաշտոնատար անձանց՝ նշված հասցեում սպանդանոցի կառուցումը թույլ չտալու պահանջով: Պահանջը պատճառաբանվել է այն հանգամանքով, որ բացակայում է համապատասխան սանիտարապաշտպանիչ գոտու առկայությունը:
Նշված հասցեում սպանդանոցի նախագծային փաստաթղթերի կազմման փուլում պարզվել է, որ տեղանքի բարդ ռելևֆի հետևանքով կառուցապատողի համար տնտեսապես շահավետ չէ քննարկվող տարածքում սպանդանոցի կառուցումը և ներկայումս վերջինս տեղական ինքնակառավարման մարմինների հետ քննարկում է հարակից Բերդավան համայնքում սպանդանոց կառուցելու հարցը: 
3. Միաժամանակ հաշվի առնելով, որ ՀՀ ԳՆ սննդամթերքի անվտանգության ծառայության կողմից մշակվել և շրջանառության մեջ է դրվել Հայաստանի Հանրապետության կառավարության 2017 թվականի դեկտեմբերի 28-ի N 1731-Ա որոշման հավելված 1-ում նշված անշարժ գույքի զբաղեցրած և սպասարկման համար անհրաժեշտ հողամասերը որպես նվիրատվություն Հայաստանի Հանրապետության կողմից ընդունելու մասին որոշման նախագիծ, որի ընդունումից և հողամասերի նվիրատվության պայմանագրերի կնքումից հետո հնարավոր կլինի 28.12.2017թ. N 1731-Ա որոշման հավելված 2-ում նշված կազմակերպությունների հետ կնքել անհատույց օգտագործման պայմանագրեր, ուստի փոփոխել է նաև Հայաստանի Հանրապետության կառավարության 2017 թվականի դեկտեմբերի 28-ի N 1731-Ա որոշման 2-րդ կետով սահմանված ժամկետը:
